
 

NOTA DE PRENSA 

Nafarroako Gobernuak 30 eguneko beste epe 
bat irekiko du berehala suhiltzaileen 
oposizioan parte hartzeko  

NAFARROAKO GOBERNUA  

GARAPEN EKONOMIKOA  

ESKUBIDE SOZIALAK  

OGASUNA ETA FINANTZA POLITIKA  

LEHENDAKARITZA, FUNTZIO 
PUBLIKOA, BARNEA ETA JUSTIZIA  

HERRITARREKIKO ETA 
ERAKUNDEEKIKO HARREMANAK  

HEZKUNTZA  

OSASUNA  

KULTURA, KIROLA ETA GAZTERIA  

LANDA GARAPENA, INGURUMENA 
ETA TOKI ADMINISTRAZIOA  

SEGURTASUNA ETA LARRIALDIAK  

Horrenbestez, sindikatuek egindako eskaerari erantzuten zaio, enplegu 
publikoaren eskaintza horren plaza-kopurua hirukoiztu ondoren (10etik 
30era)  

Viernes, 09 de octubre de 2015

Nafarroako Gobernuak suhiltzaileen oposizioen iragan ekaineko 
deialdia aldatzea ebatzi du, eskainitako plaza-kopurua hirukoiztuz (10etik 
30era); hala, 30 eguneko beste epe bat irekiko du hautaketa-prozesu 
horretan parte hartzeko eskaera egiteko. Epe hori NAOak Funtzio 
Publikoko zuzendari nagusiaren ebazpen hori argitaratzen duenean irekiko 
da, hau da, urrian bertan. 

Horrenbestez, funtzio publikoko sindikatuek egindako eskaerari 
erantzuten zaio; haren bidez, Suhiltzaileen Zerbitzuak egun duen 
benetako langile-gabeziari aurre egiteko eskainitako plaza-kopurua 
zabaltzeko eskatzen zen, eta oposizioan izena emateko beste epe bat 
irekitzea; izan ere, ekaineko hasierako deialdiko baldintzak nabarmen 
aldatu dira, bete beharreko lanpostu-kopurua hirukoiztean. 

Funtzio Publikoak prestatutako ebazpen berriak zehazten duenez, 
enplegu publikoaren eskaintza honetan parte hartzeko epe berria orain 
irekitzen den arren, deialdi horretan eskatutako baldintzak (gidabaimenari 
buruzkoa salbu) 2015eko uztailaren 8an bete behar dira, hasierako 
deialdiaren azken epea dena. Gainera, behin-behineko kontratazioei 
buruzko aurreikuspena zuzentzen du hautaketa-prozesu horren 
kargurako, kontratazio-zerrendei lotutako xedapenak desagerraraziz. 

Halaber, kalifikazioko epaimahaiaren kideak eguneratzen dira, 
Barneko Zuzendaritza Nagusiaren barneko karguen titularretan izandako 
aldaketekin bat etorriz. Epaimahaia honako hauek osatzen dute orain: 
Barneko zuzendari nagusi Victor Rubiok; Suhiltzaileen Zerbitzuko 
zuzendari Victor Rubiok; Suhiltzaileen ofizialorde Pedro María Zarok; 
langileen ordezkari batek eta Suhiltzaileen Zerbitzuko Gorputz Hezkuntzan 
lizentziaduna den Alfredo Fanlok. 

Azkenik, hautaketa-prozesua gainditzen dutenek osatu beharreko 
prestakuntza-ikastaroari buruzko idatz-zatian testu berri bat sartzen da, 
Nafarroako Gobernuko suhiltzaile izendatu aurretik: Larrialdi eta Babes 
Zibileko Teknikariaren eta Osasun Larrialdietako Teknikariaren tituluei 
egindako erreferentziak kentzen dira. 

